
Г. В. Чухманава, магістрант БДУКМ
Навуковы кіраўнік – А. М. Нароўская,

кандыдат гістарычных навук, дацэнт

МУЗЕЕФІКАЦЫЯ АРХЕАЛАГІЧНЫХ
І АРХІТЭКТУРНЫХ АБ’ЕКТАЎ

ГІСТОРЫКА-КУЛЬТУРНАГА МУЗЕЯ-ЗАПАВЕДНІКА
«ЗАСЛАЎЕ»

Музеефікацыя, як спецыфічны накірунак музейнай дзейнасці, 
з’явілася на пачатку 20 ст. Першым, хто звярнуўся да пытання 
му зеефікацыі як адмысловага спосабу захавання помнікаў і вы
карыстаў гэты тэрмін, быў музеязнаўца, мастацтвазнаўца, ака дэ
мік Украінскай АН Ф. І. Шмідт (1877–1937(1941)) [7]. Але больш 
шырока тэрмін стаў выкарыстоўвацца ў савецкай музеязнаўчай 
літаратуры ў другой палове ХХ ст.

Што датычыцца развіцця культуралагічных ведаў на сучас ным 
этапе (у рамах якіх існуе і развіваецца беларускае музеязнаў ства), 
то нямногія айчынныя даследчыкі імкнуцца засяродзіць увагу і 

ўсебакова асэнсаваць праблемы такой з’явы, як музеефікацыя. 
А сёння востра паўстае неабходнасць у якасных даследаваннях, 
прысвечаных пытанням гэтага працэса, бо вялікая колькасць 
музеяў і ўстаноў музейнага тыпу Беларусі, сыходзячы са спе
цы фікі сваёй дзейнасці, вымушаны сутыкацца са складана ар
га нізаваным працэсам музеефікацыі. Таму больш грунтоўнае 
вы вучэнне музеефікацыйнага працэсу дасць падставу для таго, 
каб вывесці дадзеную праблему на якасна новы ўзровень, што 
дасць магчымасць вылучыць тэорыю музеефікацыі ў самастой
ную дысцыпліну і інтэграваць яе ў сучаснае музеязнаўства як 
но вы накірунак навуковых ведаў. 

Сярод беларускіх даследчыкаў, якія звярталіся да пытанняў 
працэсу музеефікацыі, варта адзначыць А. М. Сташкевіч, былую 
старшыню Беларускага камітэта Міжнароднага савета музеяў 
«ICOM». Яе навуковы артыкул (змешчаны ў зборніку матэрыялаў 
1й Міжнароднай навуковапрактычнай канферэнцыі «Нясвіж скі 
палац Радзівілаў: гісторыя, новыя даследванні. Вопыт стварэн
ня палацавых музейных экспазіцый») быў прысвечаны разгляду 
музеефікацыі гісторыкакультурнай спадчыны з пункту гледжан
ня сацыялагічнага, музеелагічнага і канцэптуальнага аспектаў. 
Аўтар спрабуе ўдакладніць выкарыстанне гэтага паняцця не 
толькі ў музеелагічным, але і больш шырокім культуралагічным 
кантэксце, спрабуе вызначыць сувязі паміж ім і роднаснымі яму 
паняццямі, апраўдаць правамернасць ўжывання гэтага тэрміна 
ў дачыненні да архітэктурнай спадчыны і культурнага асярод
дзя Нясвіжа. Яна, папершае, прыходзіць да высновы, што му
зе ефікацыя – гэта не толькі стварэнне музейнай прасторы ў пра
мым сэнсе, але і культурнае засваенне акаляючай тэрыторыі, і 
падругое – да ўласнаскладзенага азначэння дэфініцыі «му зе е
фі ка цыя». На думку А. М. Сташкевіч, музеефікацыя – гэта наву
кова абгрунтаваны і канцэптуальна вызначаны праект адаптацыі 
архітэктурнага помніка да сучасных умоў існавання, які, перад 
усім, мае на мэце захаванне гісторыкакультурных форм у іх ары
гінальным варыянце і ўжо затым прыстасаванне пад функцыя
нальныя патрэбы [4, с. 242–249].

Варта таксама засяродзіць увагу на тым, што адпаведнае нар
матыўнаправавое забеспячэнне, якое б давала канкрэтнае вы
значэнне сутнасці і зместу і рэгламентавала б парадак дзе ян няў 
пра цэссу музеефікацыі у Рэспубліцы Беларусь, пакуль не ство
рана [5, с. 268].

Дасканалае вызначэнне працэсу музеефікацыі падае Расій ская 
музейная энцыклапедыя. Паводле гэтай крыніцы, музеефікацыя 
помнікаў – гэта накірунак музейнай дзейнасці і аховы помнікаў, 
сутнасць якога палягае на пераўтварэнні нерухомых помнікаў 
гісторыі і культуры альбо прыродных аб’ектаў у аб’екты музей
нага паказу для максімальнага захавання, выяўлення іх гісторы
какультурнай, навуковай, эстэтычнай каштоўнасці і актыўнай 
ін тэграцыі ў сучасны культурны кантэкст [8]. Таксама зазначаец
ца, што адназначнай дэфініцыі музеефікацыі помнікаў не існуе. 
Спачатку былі вылучаныя дзве формы музеефікацыі помнікаў: 
выкарыстанне помнікаў пад экспазіцыі і музейныя службы («пад 
музей»); пераўтварэнне іх у самастойны аб’ект музейнага пака
зу («як музей», прызнавалася «больш высокай» формай, якая 
мо жа быць прынята ў дачыненні да больш каштоўных аб’ектаў). 
Апошнім часам пераважае меркаванне пра неабходнасць рас
крыцця індывідуальных асаблівасцяў і гісторыкакультурнай 
каш тоўнасці помніка як абавязковай умовы музеефікацыі, што 
су пярэчыць яго механічнаму прыстасаванню пад якуюнебудзь 
экспазіцыю, тым больш пад музейныя службы. Адначасова ўсё 
складаней правесці мяжу паміж дэманстрацыяй помніка як са
мастойнага аб’екта паказу і выкарыстаннем пад экспазіцыю, калі 
яна храналагічна і стылістычна адпавядае помніку і спрыяе рэ
канструкцыі цэласнага мастацкага вобраза.

Акрамя вышэйадзначанага, Расійская музейная энцыклапе дыя 
вызначае музеефікацыю як асобны накірунак музейнай дзей насці 
і аховы помнікаў, які ўключае ў сябе не толькі стварэнне аб’ектаў 
музейнага паказу, але і даследаванне помніка, яго кансер вацыю і 
рэстаўрацыю, захаванне альбо ўзнаўленне мастацкаар хі тэк тур
ных альбо гісторыкабытавых інтэр’ераў, а таксама пры роднага 
і гісторыкакультурнага асяроддзя, інтэрпрэтацыю пом ніка, ар
га нізацыю ўмоў для яго агляду і г. д. [8, с. 478].

Працэс музеефікацыі шматлікіх археалагічных і архітэктур
ных аб’ектаў гісторыкакультурнага музеязапаведніка «Заслаўе» 
адбываўся не адно дзесяцігоддзе, і справядліва будзе казаць, 
што канчаткова ён яшчэ не завершаны. Да музеефікаваных ар
хе алагічных аб’етаў музеязапаведніка адносяцца: гарадзішча 
«За мэчак», гарадзішча «Вал» і курганныя могілкі. 

Гісторыю музеефікацыі гарадзішча «Замэчак» трэба адлічваць 
ад моманту правядзення археалагічных даследаванняў помніка 
экспедыцыяй А. М. Ляўданскага ў 1926 г. Далей даследаванні га

ра дзішча праводзіў Э. М. Загарульскі ў 1962 г. і Г. В. Штыхаў у 
1967 і 1970 гг. Апошнім у 1978, 1979, 1981 і 1988 гг. раскопкі 
на тэрыторыі гарадзішча праводзіў Ю. А. Заяц. Вынікі яго ком
плекснай працы дазволілі ідэнтыфікаваць гарадзішча «Замэ чак» 
як рэшткі летапіснага г. Ізяслаўля, звязаныя з паданнем пра кня
зёўну Рагнеду Рагвалодаўну [3, с. 26–27].

На думку Ю. А. Зайца, гарадзішча «Замэчак» – рэшткі ўмаца
ва нага паселішча на паўднёвазаходняй ускраіне Заслаўя. Крэ
пасць была пабудавана ў апошняй чвэрці X ст. па загаду Ула
дзі міра Святаславіча як фарпост паўночназаходніх межаў яго 
дзяр жавы. 

Гарадзішча ўмацавана кальцавым валам вышынёй 3 м і шы
рынёй 13 м, які нёс на сабе зрубную абарончую сцяну з брустве
рам і дахам, і ровам шырынёй 11 м і глыбінёй 3,5 м. Абарончая 
сцяна з баявымі пляцоўкамі дазваляла лучнікам весці кругавы 
абстрэл. Падыходы да знешніх схілаў крэпасці перапынялі бяз
водны роў і нахілены ў бок ворага частакол. Уезд на пляцоўку 
за сцерагаўся невялікай брамайвежай. Правільная геаметрыч
ная форма ўмацаванняў была аптымальнай пры існаваўшай у 
тыя часы тактыцы захопу і абароны [6, с. 35]. 

Значнай падзеяй у развіцці тэорыі музеефікацыі гарадзішча 
стала першая экспазіцыя на тэму гісторыі Заслаўя, якая адбы
ла ся ў 1985 г. у зале паседжанняў Заслаўскага гарвыканкама. Яе 
аўта рам з’яўляецца Т. Г. Га ран ская. Для гэтай экспазіцыі пад на
вуковым кіраўніцтвам Ю. А. Зайца мастаком Я. С. Ку лі ком была 
выканана графічная рэканструкцыя гарадзішча «Замэчак».

Зараз ў цэнтры гарадзішча ўстаноўлены крыж з нагоды 
1000годдзя хрышчэння Русі.

Гісторыя гарадзішча «Вал», вядомага таксама як заслаўскі за
мак, пачынаецца на мяжы XI–XII стст. Кальцавая крэпасць, па
бу даваная Уладзімірам Святаславічам, была пакінута, а на тэ
ры торыі правабярэжнага пасада ўзвялі новы, больш магутны 
дзя цінец г. Ізяслаўля [6, с. 27].

Гарадзішча «Вал» – гэта комплекс абарончых збудаванняў, які 
размяшчаўся на беразе р. Свіслач, на паўночнай ускраіне ста
рой часткі горада. Першапачаткова ўмацаванні былі ўзведзе ны 
на рубяжы XI–XII стст. Валы вышынёй 3–3,5 м, былі насыпа
ныя з пяску і ўмацаваныя па схілах пластом гліны і каменем. 
На асобных участках вал умацоўваўся ўнутранымі драўлянымі 
канструкцыямі. На падставе праведзенага археолагам Ю. А. Зай

249



РЕ
ПО
ЗИ
ТО
РИ
Й БГ

УК
И

цам даследавання абарончых збудаванняў вылучаны чатыры пе
рыяды іх будаўніцтва і перабудовы: другая палова XIII ст.; XIV ст.; 
канец XVI ст.; пачатак XVII ст. У выніку ўсіх перабудоў вышыня 
вала да канца XVI ст. дасягала 8–8,5 м. У час апошняй перабудо
вы былі ўзведзены бастыённыя ўмацаванні. Галоўны ў’езд у за
мак знаходзіўся з паўднёвага боку, паміж паўднёваўсходнім 
ву главым і паўкруглым бастыёнамі. Ён быў умацаваны двухпа
вярховай мураванай брамай з арачным праёмам, пабудаванай у 
канцы XVI – пачатку XVII ст. 

Самая значная перабудова гарадзішча «Вал» – будаўніцтва ба
стыённага замка – адбылася ў канцы XVI ст. і была праведзена 
ў жыццё ўласнікам горада Янам Янавічам Глябовічам. Замкавая 
плошча пашырылася да 1,5 га. Вышыня валоў дасягала каля 
15 м. Даўжыня курцін вала складала 188, 166, 90 і 60 м. Курці ны 
па вуглах фланкіраваліся чатырма спічастымі бастыёнамі. Яшчэ 
два паўкруглых бастыёна – паўночны і паўднёвы – засцерагалі 
падыходы да ўязных мураваных брамаў. Галоўная брама была 
пабудавана двухпавярховай, з таўшчынёй фасаднай сцяны 2,4 м. 
Пры дапамозе плацін на рэках Свіслач і Чарніца замкавы роў і пры
замкавыя нізіны былі запоўнены вадой штучнага возера. Та кім чы
нам, замак ператварыўся ва ўмацаванне астраўнога тыпу [6, с. 28].

У гэты ж час замкавая архітэктура набывае рысы рэпрэ зен та
тыўнасці. Замкі пачынаюць выконваць функцыю, уласцівую па
лацавапаркавым ансамблям. На восі, якая злучае абодва ўезда 
ў заслаўскі замак, быў узведзены парадны палац – рэзідэнцыя 
ўладальніка.

Да нашых дзён з усіх мураваных збудаванняў заслаўскага 
замка, пастаўленых па фундацыі Яна Янавіча Глябовіча ў кан
цы XVI ст., захаваўся толькі пратэстанцкі храм – кальвінскі збор 
(сён ня СпасаПраабражэнская царква).

У центральнай частцы замка магутнасць культурных на плас
таванняў дасягае 5,5–6 мм. Яны ўтрымліваюць матэрыялы X–
XVIII стст. Выяўлены рэшткі драўляных зрубных пабудоў XII–
XVII стст., вулічная драўляная маставая, фундаменты і развалы 
кафляных печаў. Знойдзены разнастайныя рэчы, якія харак та
рызуюць заняткі і побыт насельніцтва замка; наканечнікі коп’яў 
і стрэл, страмёны і шпоры, прылады працы рамеснікаў, ке ра міч
ны і шкляны посуд, разнастайныя вырабы з жалеза, каляровых 
ме талаў, рога і косці, шкла, каменя, скуры; манеты, у тым ліку 
за латыя алтуны і дукаты XVI ст.

На падставе комплекснага вывучэння можна лічыць, што ў 
ХІІ–ХІІІ стст. гэта ўмацаванае паселішча было дзядзінцам лета
піс нага г. Ізяслаўля. У XIV–XV стст. умацаванні адыгрывалі ро
лю гарадскога замка, а з XVI ст. – уладальніцкага замка, дзе раз
мяшчалася рэзідэнцыя ўладальнікаў горада. У 1676 г. заходняя 
па лавіна замка была перададзена кляштару дамініканцаў.

Да сённяшняга часу на месцы былой крэпасці захаваліся му
зе ефікаваныя рэшткі ўяздной брамы, валы, рвы.

На тэрыторыі г. Заслаўя і ў яго ваколіцах захаваліся даныя пра 
10 курганных могільнікаў і 2 асобныя курганы (376 насыпаў). 
Іх даследвалі: у 1878 г. – Р. Г. Іг наць еў, у 1880я г. – М. М. Тур
бін, у 1921 г. – В. П. Суш чын скі, у 1926 і 1928 гг. – А. М. Ляў дан
скі, С. Л. Дубінскі, у 1957 і 1965 гг. – Э. М. За га руль скі, у 1960 і 
1971 гг. – Т. В. Шты хаў, у 1980 і 1982 гг. – Ю. А. Заяц.

Заслаўскія курганныя могільнікі функцыянавалі з сярэдзіны 
Х ст. да пачатку ХІІ ст., большасць даследаваных курганоў дату
ецца другой паловай Х ст., належыць плямёнам крывічоў, дры
га вічоў, а невялікая колькасць – плямёнам фінаўграў і балтаў. 
Пахавальны абрад у большасці – трупапалажэнне. Знойдзены 
па хаванні дружыннікаў, свабодных абшчыннікаў, халопаў і ра
бынь, даследавана адно пахаванне рамесніка. Пахавальны ін вен
тар – зброя (коп’і, сякеры, сусліцы, булава), упрыгожванні (скро
невыя кольцы, спражкі, пярсцёнкі, бранзалеты, шыйныя грыў ні, 
каралі, прывескі), рэчы хатняга ўжытку (нажы, прасліцы, гра бя
ні, гаршкі, вёдры), манеты.

Музеефікацыя менавіта архітэктурных помнікаў – працэс 
ад масловы і спецыфічны. Помнікі архітэктуры ў сукупнасці з 
та кімі элементамі, як ландшафт, архітэктурнапланіровачная 
струк тура, атачаючая забудова, ўтвараюць гарадское асяроддзе, 
са цыякультурную значнасць якой складана пераацаніць [9].

Помнікі, якія складаюць архітэктурную спадчыну г. Заслаўя 
можна падзяліць на 3 групы.

Аб’екты традыцыйнай драўлянай архітэктуры. Яны аб’ядна
ны паміж сабой ў этнаграфічны комплекс «Млын» і з’яўляюцца 
цалкам музеефікаванымі аб’ектамі.

Працэс музеефікацыі аб’ектаў этнаграфічнага комплексу 
«Млын» адбываўся паступова. У 1990 г., пасля рэстаўрацыі, па 
чаў дзейнічаць першы аб’ект музейнага паказу – будынак пара во
га млына, помнік народнай архітэктуры пачатку ХХ ст. У 1992 г. 
побач з млынам размясціўся музей «Хата завознікаў» – свое

асаблі вая местачковая гасцініца. У памяшканні ўзноўлены ін
тер’ер пачатку ХХ ст. У сенцах знаходзяцца невялікая печ, ву гла
вая шафа, паліцы з керамічным, медным і латунным посудам, стол 
з самаварам, падвесны рукамыйнік. На сценах ві сяць бурносы 
(зі мовая вопратка з гаматнага сукна), а таксама пры стасаванні 
кон скай вупражы. У белым пакоі знаходзяцца каф ляная печ, па
лаці з сеннікамі, канапа і нямецкі маятнікавы га дзіннік, на по ку
ці – абвіты ручніком абраз, падлога заслана даш чаным мостам, 
сцены атынкаваны і пабелены.

У лютым 1994 г. адбылося адкрыццё музея «Кузня». Будынак 
быў перавезены з в. Камень Валожынскага раёна. Адноўлены ін
тэр’ер складаецца з горана, мяхоў, калоды з аднарогай накаваль
няй, ручнога тачыльнага і свідравальнага станкоў, шматлікіх ін
стру ментаў: малаткоў, абцугоў, разакоў і прабойнікаў.

Завяршеннем фарміравання этнаграфічнага комплексу «Млын» 
стала адкрыццё музея «Свіран». Будынак быў пераве зе ны з в. Міх
нічы Пастаўскага раёна Віцебскай вобласці. Галоўны фасад 
уяўляе сабой галерею з балконам, парэнчы ўпрыгожаны разь
бой. Унутры, уздоўж сцен, цягнуцца засекі для збожжа. Ін тер’ер 
аз доблены сплеценымі з саломы кашамі, розных па ме раў ка
душ камі, кубламі, а збоку – куфарам [2, с. 195].

Аб’екты культавай архітэктуры: Касцёл Нараджэння Най свя
цейшай Дзевы Марыі і былы кальвінскі збор (зараз СпасаПра
абражэнская царква). Абодва помніка архітэктуры сёння нале
жаць адпаведна каталіцкай парафіі і праваслаўнаму прыходу, не 
з’яўляюцца музеефікаванымі (у разглядаемым вышэй кантэксце 
музеефікацыі) аб’ектамі і выкарыстоўваюцца па першапачат ко
ваму прызначэнню. У перыяд 1986–1990 гг. у храме размяшча
лася экспазіцыя Заслаўскага музея рамёстваў і народных про
мыслаў Беларусі, які быў філіялам Дзяржаўнага музея БССР [1].

Помнік палацапарквай архітэктуры – Эрмітаж палацавапар
кавага комплексу Пшаздзецкіх. Пакуль не музеефікаваны аб’ект. 
Гісторыкакультурны музейзапаведнік «Заслаўе» стаў уласнікам 
аб’екта толькі ў 2011 г. Найважнейшай задачай для музеяза па
вед ніка на сёння з’яўляецца прыстасаванне Эрмітажа палаца ва
паркавага комплексу Пшаздзецкіх пад сталую экспазіцыю музея 
горада з магчымасцю выкарыстання яго для часовых выставач
ных праектаў і мастацкіх імпрэзаў, што цалкам не супярэчыць 
ас ноўнаму прызначэнню аб’екта і, ў выніку, паспрыяе новым ві
зі там у Заслаўе.

СЕМИОТИКА ПРАВОВОЙ КУЛЬТУРЫ

Информационносемиотическая концепция культуры харак
теризует культуру как социальную информацию, которая сохра
няется и накапливается в обществе с помощью создаваемых 

